
Polo Día Internacional para Contrarrestar o Discurso de Odio, as entidades que
asinamos esta Declaración queremos reiterar o noso compromiso unánime coa
necesidade de seguir avanzando na causa común de loita contra a pobreza e a
exclusión social, situación na que no 2025 se atopaba o 22,1%% da poboación
galega, case 600.000 galegas e galegos. 

Trátase dun contexto que se viu agravado nos últimos anos por mor de conflitos
bélicos, o incremento do custe da vida e as dificultades de acceso a unha vivenda
digna, axeitada e accesible e o avance da crise climática. Todos estes factores
supuxeron e están a supor un retroceso nos dereitos e liberdades da cidadanía,
principalmente a que se atopa en maior situación de vulnerabilidade. 

A pobreza e a exclusión social sitúan ás persoas que as padecen nun contexto de
estigmatización promovido por parte dos sectores máis reaccionarios da
sociedade. As propias persoas afectadas, as organizacións do Terceiro Sector, que
tratamos de defender os seus dereitos no día a día e tecendo redes, estamos a
detectar unha normalización da aporofobia e da expansión dos discursos de
odio.

Especialmente preocupante está a ser a consolidación destes discursos mediante
a institucionalización dunha axenda do odio por parte de organismos europeos
e algúns gobernos nacionais e autonómicos, coa implantación de políticas que
poñen en perigo e vulneran, en moitos casos, a Declaración Universal dos
Dereitos Humanos ou a Carta dos Dereitos Fundamentais da Unión Europea e
que poñen en risco os piares sobre os que se sustenta o estado do benestar e
o ascensor social.

Os ataques ás persoas migrantes, ás mulleres, ao colectivo LGBTIQ+ e, en xeral,
as persoas en pobreza ou exclusión social, están a pór en risco o cumprimento
efectivo dos dereitos humanos. A normalización desta corrente debilita a empatía
dos cidadáns e cidadás e afecta, en consecuencia, á nosa democracia e ao noso
sistema de dereitos.

A proliferación interesada de bulos para xerar indignación e rendibilidade política
e económica alimentan este panorama. O paulatino avance do discurso do odio
non sería posible sen as continuas campañas de desinformación e a difusión de
noticias falsas que inflúen na opinión pública e constitúen un relato
malintencionado contra as persoas en vulnerabilidade e mesmo contra as
entidades sociais que no seu día a día tentamos traballar polos seus dereitos.

Desde unha comunidade autónoma cuxa cidadanía non deu cabida a formacións
políticas que promovan discursos de odio nin no seu Parlamento nin nos seus
concellos: Reiteramos o noso compromiso pola defensa dos valores de tolerancia,
respecto mutuo, igualdade de dereitos e non discriminación que nos unen. 

Reiteramos tamén a nosa causa común: a loita contra a pobreza, a exclusión e a
desigualdade social e de xénero. Desde un enfoque de dereitos, pola defensa dos
intereses das persoas e da súa participación comunitaria plena. 

Todas e todos debemos poder vivir sen medo, sendo escoitadas e escoitados e tendo
a posibilidade de participar activamente na sociedade. 

De xeito individual, pero tamén tecendo rede e comunidade, temos a capacidade de
ser axentes decambio para construír un futuro e un presente no que cada persoa sen
excepción, poida vivir con dignidade e respecto. 

Por iso é preciso establecer lazos de loita entre as administracións públicas e a
sociedade civil organizada e comprometida para frear o incremento da desinformación,
xeradora en moitas ocasións dos discursos de odio. 

Con todo, o odio pode adoptar diversas formas e non sempre se manifesta a través de
discursos agresivos e belicosos. Somos conscientes de que se mantén no tempo unha
tendencia ao asistencialismo, que non só non iguala a toda a cidadanía,
independentemente da súa situación, senón que é un xeito de perpetuar a condición
das persoas en risco de pobreza e exclusión social. 

Como entidades sociais, colexios profesionais, universidades, sindicatos, confederación
de empresarios, organizacións culturais e outro tipo de organismos, este panorama
interpélanos e obríganos a seguir avanzando nun modelo social no que non se permita
deixar a ninguén á marxe, e no que dende os poderes públicos se garanta a loita
contra a desigualdade, os dereitos constitucionais e a inclusión social. 

Manifestamos novamente o noso compromiso cos Obxectivos de Desenvolvemento
Sostible (ODS) de Nacións Unidas, asumidos polo Estado español e as Comunidades
Autónomas como a galega. En especial co primeiro no que se establece que “Para
2030, reducir polo menos á metade a proporción de homes, mulleres e nenos de todas
as idades que viven na pobreza”.

Queremos ter presente as demandas das propias persoas en situación de
pobreza, reivindicadas baixo lemas como “As persoas primeiro”, “Somos persoas,
non expedientes”, “Uns servizos sociais centrados nas persoas”. Que salientan a
necesidade dunha maior empatía nos nosos servizos públicos e nas nosas
entidades. 

A violencia administrativa —termo acuñado polas propias persoas afectadas— é  
un feito que ten que desaparecer. A excesiva burocracia, a fenda dixital ou a
falta de equidade no acceso á información, son factores que contribúen a
aumentar a desigualdade social. 

É preciso contar coa experiencia das persoas que viviron ou viven na pobreza,
fuxindo dos prexuízos, e involucrándoas nos procesos de deseño das políticas
sociais como axentes activos. Todas e todos somos cidadáns de pleno dereito e
por tanto, responsables da construción dunha sociedade equitativa e igualitaria.  

A orixe destas demandas van da man na loita contra a pobreza e a desigualdade
desde unha óptica afastada do asistencialismo. Reclamando medidas que
aseguren a inclusión social como o compromiso en orzamentos, planificación a
medio e longo prazo e a coordinación política e técnica entre as administracións e
coas organizacións sociais especializadas. Todas estas accións poderían contribuír
a evitar a transmisión interxeracional da pobreza.

Cremos tamén vital para o futuro do noso sistema democrático, que este discurso
de odio, que non chegou ás institucións galegas nin ás forzas políticas do noso
Parlamento, pero que é latente en redes sociais, sistemas de mensaxería
instantánea, conversas privadas e incluso actos de violencia verbal e física, sexa
perseguido e condenado.

Os organismos que que nos adherimos á Declaración reiteramos o establecido na
Declaración Institucional do Parlamento de Galicia con motivo do Día
Internacional para a Erradicación da Pobreza, aprobada por unanimidade nesa
cámara o 20 de outubro do 2020:

As persoas non son culpables da súa pobreza. Non o son as nenas e nenos
nin as súas nais e pais.
Tampouco o son da súa exclusión as persoas con discapacidade,
migrantes, refuxiadas ou da comunidade xitana, as mozas e mozos
tutelados ou as persoas privadas de liberdade.
Ninguén é culpable do seu sufrimento. Non o son as mulleres vítimas de
violencia machista. 
Nin pola súa orientación ou identidade sexual.
Ningunha persoa é inútil. Sexa moza, desempregada, xubilada ou sen
fogar.

As persoas que sofren e denuncian esas e outras moitas mentiras ou as que
afirman que “o máis perigoso dos prexuízos é cando ti mesmo os cres” non
están soas.

Os poderes públicos teñen a responsabilidade de garantir as medidas necesarias
para reducir as desigualdades sociais, combater a discriminación e favorecer o
respecto, a tolerancia e a participación activa de todas as persoas. As
organizacións do Terceiro Sector Social compartimos este deber, á vez que
reclamamos que a asuman as forzas políticas e institucións públicas.

Comprometémonos a difundir e poñer o foco nas experiencias positivas e nos
exemplos maioritarios de convivencia normalizada, loitando contra a
desinformación e evitando a instrumentalización ou as visións terxiversadas das
persoas que viven en situación de exclusión social. Tal e como se establece no
Código de conduta na comunicación da pobreza e a exclusión social. 

Animamos á todas as organizacións sociais, e organismos de todos os eidos a
asumir esta declaración. Asemade, queremos amplialo e expandilo a nivel
nacional, para que organizacións de todo o territorio español se sumen a ela.

Fronte ao avance do discurso do odio e a aporofobia, neste día facemos un
chamamento para non caer nos prexuízos, para seguir avanzando na inclusión
urxente das persoas que non se atopan en igualdade de condicións para a
consecución dunha vida digna.

https://eapn-galicia.com/es/a-asemblea-de-eapn-galicia-aproba-por-unanimidade-o-codigo-de-conduta-na-comunicacion-da-pobreza-e-a-exclusion-social/


161 organizacións xa asinaron 

Accem | Acción contra a Fame | Asemblea de Cooperación pola Paz |
AGARESO | Arela | AEIGA | AMIGA | APES | Axuda en Acción | Federación
Autismo Galicia | Boa Vida Inclusión Activa | Cáritas Lugo | Cáritas
Mondoñedo-Ferrol | Cáritas Ourense | Cáritas Tui-Vigo | CDR O Viso | CDR
Portas Abertas | COGAMI | Dano Cerebral Galicia | Down Galicia |
Fundación ECCA Social | Ecos do Sur | Emaús Galicia | Fundación Amaranta
| Fundación Érguete Integración | Fundación Esplai | FAGAL | Hogar Sí |
Fundación JuanSoñador | Fundación Meniños | Fundación Ronsel |
Fundación Secretariado Gitano | Igaxes | Médicos do Mundo | Movemento
pola Paz | ONG Mestura | Poten100mos | Provivienda |  FEAFES

EAPN Galicia. Rede Europea contra a Pobreza e a Exclusión
Social
Plataforma de Organizacións de Infancia de Galicia (POIG)
Coordinadora Galega de ONGD
Rede de Economía Alternativa e Solidaria de Galicia (REAS)
Asociación de Actores e Actrices de Galicia
Unión Profesional de Galicia
Colexio Oficial de Psicoloxía de Galicia
Colexio Oficial de Odontólogos e Estomatólogos da Coruña
Colexio Oficial da Enxeñaría Técnica Forestal en Galicia
Ilustre Colexio Notarial de Galicia
Observatorio Eólico de Galicia
Colexio Oficial de Fisioterapeutas de Galicia
Universidade de Santiago de Compostela
Colexio Oficial de Axentes da Propiedade Inmobiliaria da
Coruña
Colexio Oficial de Farmacéuticos
Colexio de Educadoras e Educadores Sociais de Galicia
Colexio Oficial de Traballo Social de Galicia
Confederación de Empresarios de Galicia (CEG)
Confederación de Empresarios de Ferrolterra, Eume e Ortegal
(COFER)
EspazoCoop. Unión de Cooperativas Galegas
Foro de Economía Social de Galicia
Fiare Banca Ética
CIG – Confederación Intersindical Galega
UGT Galicia



161 organizacións xa asinaron 
COPEGAL, Asociación Pedagoxía e Psicopedagoxía Galicia | ALCER Coruña | ARTE
GUIGLO | Asociación de Familias Monomarentais de Galicia (FAGAMOS) | MANAIA,
asociación galega de adopción e acollemento | Fillas do Divino Celo-Rogacionistas |
Solidariedade Internacional de Galicia | Comunidade cristiá do home novo |
Federación Red Acoge | Fonte da Virxe de Familiares e Amigos dos Enfermos Mentais
| Asociación Lenda de Saúde Mental | Asociación Por Qué No Ayudar (Por Qué No) |
Asociación Xarela | APAMP Asociación de Familias de Persoas con Parálise Cerebral |
UGADE – Unión Galega de Epilepsia | ADEGA – Asociación para a Defensa Ecolóxica
de Galiza | Enxeñería Sen Fronteiras Galicia | Asociación Dar Máis | Asociación
Provincial de Agrupacións de Voluntarios de Protección Civil de A Coruña | Federación
Provincial de Asociacións de Discapacitados Físicos de Ourense | Down Coruña |
ADEGAL – Asociación de Empresarios, Gandeiros e Agricultores da Limia | As
Ninguéns | Federación ASPACE Galicia | Cáritas Diocesana de Santiago de Compostela
| Asociación socioeducativa Antonio Gandoy | ONG AIRE ( Asociación Integral de
Rescate en Emerxencias) | Cociña Económica da Coruña | Viraventos | Aventeira S.
Coop. Galega | Aliad Ultreia | Asociación Saúde Mental A Creba | Asociación Dano
Cerebral A Coruña | Dano Cerebral Lugo | Dano Cerebral Adquirido Ourense |
Asociación Párkinson Galicia-Coruña | ALUCEM – Asociación Lucense de Esclerose
Múltiple | Federación COGAMI Coruña | Asociación Ambar | Asociación INTEGRO das
Persoas con Diversidade Funcional da Costa da Morte | Asociación Lenda Saúde
Mental | Asociación galega de linfedema, lipedema, insuficiencia venosa crónica e
outras patoloxías vasculares periféricas (AGL) | Asociación PCD Algaria | Asociación
AGAPA | ALCER Ourense | ASOTRAME- Asociación Galega de Persoas Trasplantadas
de Médula Ósea e Enfermidades Oncohematolóxicas | Asociación Amizade |
Asociación Galega de Fibrose Quística | GRUMICO | Down Pontevedra “Xuntos”
Asociación Síndrome de Down | Asociación Síndrome de Down TEIMA de Ferrol |
Asociación de Persoas con Discapacidade da Comarca da Mariña Lucense / A
MARIÑA-COGAMI | COGAMI Lugo | Asociación AGORA – Asociación Persoas con
Discapacidade da Comarca de Lemos | APROM Cariño | Asociación de persoas con
discpacidade da Bisbarra de Muros – ADISBISMUR | ACEM – Santiago Asociación de
Esclerose Múltiple, Párkinson e ELA | Cal3 soc.cooperativa galega | A Xanela,
asociación de discapacitados activos | Movilidad Humana | COGAMI Pontevedra |
DISCAFIS COGAMI | Asearpo | Asociación Saúde Mental Ferrol, Eume e Ortegal |
ASPANEMI | Asociación de Persoas con Discapacidade das Comarcas do Condado e
Paradanta-ADAPTA | Asociación Misela | Asociación Aixiña | Fundación Down
Compostela | ALCER Lugo | FADEMGA Plena Inclusión Galicia | Asociación Xaruma |
Escola de Tempo Libre Xaruma | Silva SD | Outrora S. Coop. Galega | CATU –
Asociación De Alumnes Trans Universitaries da Universidade da Coruña | Federación
Galega de Tenis de Mesa | Asemblea de Investigadoras de Compostela – AIC | Avante
LGBT+ | Asociación Sabili | Asociación Mina Touro-O Pino NON | Asociación Tralapena
| Federación Aeronáutica Galega (FAG) | Solidariedade Obreira | ASEIA | Club
Boudsport | Bico de Grao S.Coop.Galega | Muga Dojang. Escola de Artes marciais |
Asociación Palestra | PEstudio – Periodismo Social | FAXPG – Federación de
Asociacións de Persoas Xordas de Galicia | Atreve-T, Asociación de estudantes trans da
USC | Amnistía Internacional Galicia | O CABLE INGLES Cooperativa Cultural | Nova
Xestión Cultural | 7h cooperativa cultural | Arroupa EIL | Entreculturas



As margaridas son flores que  medran en abundancia  e
podemos atopalas facilmente na nosa vida cotiá. Están en
todas partes. Ás veces  pasan desapercibidas, pero xuntas
son quen de encher prados enteiros. 

Representan a esa inmensa  maioría da sociedade que
convive, respecta, empatiza e coida.   

As persoas que  non aceptan que se culpabilice  a ninguén
pola súa pobreza, a súa orixe, a súa identidade ou a súa
situación vital. As persoas que  non miran cara outro lado
ante a intolerancia nin ante a vulneración de dereitos.   

Como as margaridas,  somos moitas e moitos . De xeito
individual, pero tamén  tecendo rede e comunidade ,
temos a capacidade de  acompañar, protexer e construír
unha sociedade  na que cada persoa, sen excepción,  poida
vivir con dignidade e respecto .   

Na nosa convivencia diaria e nas nosas redes sociais. Pero
tamén  non votando a partidos que fomentan a violencia,
o odio ou a xenofobia  e que en Galicia non teñen ningún
tipo de presenza institucional. 

Traballando para que a  aporofobia sexa xa considerada
un agravante no Código Penal  ou axudando, animando e
protexendo ás vítimas de delitos e incidentes de odio a
denunciar aos seus agresores.   

As margaridas lembran que non estamos soas nin sos. Que
somos máis, moitas mais, as persoas que defendemos a
empatía, o coidado mutuo e os dereitos humanos . E que,
mesmo cando pasamos desapercibidas, seguimos
medrando e facendo fronte ao odio. 

Por que a margarida como símbolo   
do respecto fronte ao odio? 

“Somos máis. Somos da maioría que respecta”
www.pobreza.gal#ContrAporofobia


